
A.L. 183 ta' 1-1994

ATT TA® L-1991 BIEX IHARES L-AMBJENT
(ATT NRU. V TA’ L-1991)

Regolamenti ta’ 1-1994 dwar il-Kontroll ta’ Kontenituri
ghal Xorb Mhux-alkoholiku

BIS-SAHHA tas-setghat moghtija bl-artikolu 21 ta' |-Au ta’
1991 biex ihares I-Ambjent, il-Ministru ghall-Ambjent ghamel dawn
ir-regolamenti i gejjin:—

1. (1) Dawn ir-regolamenti jistghu jissejhu r-Regolamenti ta” Titolu u bidu
1-1994 dwar il-Kontroll ta” Kontenituri ghal Xorb Mhux-alkoholiku. ~ fissehh.

(2) Dawn ir-regolamenti ghandhom jibdew isehhu fl-1 ta’
Jannar, 1995.

2. F'dawn ir-regolamenti — Tifsir.

“kontenitur tal-hgieg li jista’ jerga’ jimtela” tfisser kull
kontenitur maghmul mill-hgieg li hu mahsub li jerga’ jintuza billi
jerga’ jimtela’ wara li jkun gie uzat;

“kummer¢jant” tfisser importatur, manifattur, bejjiegh bl-
ingrossa, agent jew bejjiegh bl-imnut jew kull min ikollu
x'jagsam ma’ xi attivith kummeréjali Il biha jigi importat,
manifatturat jew mibjugh xorb mhux-alkoholiku f"kontenitur;

“xorb mhux-alkoholiku™ tfisser kull likwidu jew xorb li, sew
jekk ma jigix dilwit jew wara li jigi dilwit, ikun mahsub li
jinbiegh bhala xorb rifreskanti, u li ma jkunx fih iktar minn tnejn
fil-mija bhala kontenut ta’ alkohol; huwa eskluz minn xorb mhux
alkoholiku kull essenza jew gulepp mahsub ghall-produzzjoni
industrijali ta’ soft drinks minn persuni li jkollhom licenza biex
jibbottiljaw soft drinks gewwa kontenituri tal-hgieg li jistghu
jergghu jimtlew, jew xi ilma tax-xorb, ilma gej minn spa,
electrolyte replacement drinks, halib, te, kaffé, kokotina, meraq
u nektar tal-frott, squashes jew likwidu jew kull xorb iehor bhal
dawk li jista® jigi stabbilit.

3. Kummerc¢jant ma jistax jimporta, jimmanifattura jew ibiegh Kontenituri
xorb mhux-alkoholiku ghall-uzu u l-pussess lokali sakemm dak ix- i ghandhom
xorb ma jkunx bottiljat fi, jew imferra minn, kontenitur tal-hgieg li ™=
jista' jerga’ jimtela:

Izda hainiet ta' xorb mhux-alkoholiku fkontenituri li ma
jkunux tal-hgieg li jistghu jergghu jimtlew li kummercjant ikun diga
importa, immanifattura jew kellu fil-pussess tieghu gabel id-dhul fis-

sehh ta’ dawn ir-regolamenti jistghu jitmexxew ghall-uzu u pussess
lokali fi zmien sena.

4. (1) IDlkummercjanti  ghandhom  jimponu  depozitu
obbligatorju li jerga’ jithallas lura fuq kull kontenitur tal-hgieg li jista’
jerga’ jimtela ta’ mill-angas 15% tal-prezz tal-prodott bl-ingrossa.

(2) Id-depozitu ghandu jithallas lill-kummercjanti mill-
konsumaturi b'dan illi dak l-istess depozitu ghandu jerga’ jithallas
lura lill-konsumatur meta I-kontenitur jitregga’ lura lill-kummercjant.

(3) Il-kummeréjanti ghandhom jacéettaw minghand il-
konsumaturi dawk il-kontenituri tal-hgieg li jistghu jergghu jimtlew
ta’ xorb mhux-alkoholiku li jitreggghu lura u li jkunu jinbieghu
minnhom.

5. Ebda kontenitur tal-hgieg li jista’ jerga’ jimtela ta” xorb
mhux-alkoholiku ma ghandu jigi permess I jitnehha minn
kummeréjant sakemm dan ma jigix awtorizzat jaghmel hekk mill-
Ministru, u iktar sakemm dak il-kummer¢jant ma jgibx prova li dawk
il-kontenituri jkunu ser jigu riciklati wara t-tnehhija taghhom, jew li
t-tnehhija taghhom ma terhix sustanzi tossici fl-ambjent jew b’kull
mod iehor ikollha impatt ta’ hsara fuq l-ambjent.

6. Kull min jikser jew jongos milli jikkonforma ruhu mad-
dispozizzjonijiet ta' dawn ir-regolamenti jkun hati ta’ reat u jehel,
meta jinsab hati, multa ta’ mhux ingas minn Lm1,000 u mhux izjed
minn Lm10,000 jew prigunerija ghal Zmien mhux izjed minn sentejn,
jew ghal dik il-multa u prigunerija flimkien.

